
Jurnal 2024-yildan boshlab filologiva fanlari bo‘yicha O¢zbekiston Respublikasi Vazirlar
Mahkamasi huzuridagi Oliy attestatsiya komissiyasining Ne072250 raqamli guvohnomasi asosida
dissertatsiya ishlari natijalari yuzasidan ilmiy magqolalar chop etilishi lozim bo‘lgan zaruruiy
nashrlar ro‘yxatiga kiritilgan.

QUTLOV

DAVLAT MUKOFOTI MUBORAK, ZAMONDOSH!

-

Buxoro davlat universiteti jamoasida o‘zining mehnati, talabchanligi, kattalarga hurmati-yu
shogirdlarga izzati bilan tanilgan, tinib-tinchimas olima, tajribali pedagog Abuzalova Mehriniso
Qodirovnani ko‘pchilik taniydi, biladi va ehtirom etadi. Mehriniso Qodirovna o‘z taqdirini ilm yo‘liga
bog‘lagan, yoshlikdanoq qalbiga ilm nuri ingan, bugun uning tafakkur chirog‘l atrofga ziyo taratayotgan
saodatmand olimalardan biri hisoblanadi.

Mehriniso Abuzalova 1967-yil 23-fevralda Buxoro shahrida ishchi oilasida tavallud topdi.
Bo-lajak olima, chetdan qaraganda oddiy ishchi oilasida tarbiya topgandek ko‘rinsa-da, uning otasi Qodir
aka hamda onasi Rimma opalar kitobxon, kitobni non bilan barobar ko‘rgan, ilmni, ilmli kishilarni
nihoyatda qadrlagan insonlar edilar. Shu boisdan ham farzandlarining o‘qishlariga juda katta e’tibor
qaratganlar. Mehriniso Abuzalova ana shunday kitobxon oilada, kitobni boshlaridan baland tutganlar
tarbiyasida kamol topdi. Ta’kidlash joizki, uning keyinchalik olima bo‘lib elga tanilishida oiladagi ana
shunday toza mubhit, kitobga, kitobxonlikka bo‘lgan intilish, mehr sabab bo‘ldi.

Mehriniso Abuzalova 1994-yilning 23-dekabrida Alisher Navoiy nomidagi O‘zbekiston Fanlar
akademiyasi tilshunoslik instituti huzuridagi D 015.31.21.— raqamli Ixtisoslashgan kengashda “O‘zbek
tilida sodda gapning eng kichik qurilish qolipi va uning nutqda vogelanishi” mavzusida nomzodlik
dissertatsiyasini muvaffaqiyatli himoya qildi. Bu yosh olimaning o‘z ishiga katta mas’uliyat bilan
yondashishi natijasi bo‘lib, uning nomzodlik ishi mohiyatan o‘zbek tilshunosligida keskin burilish yasay
oldi. Jonkuyar olima 1994-2004-yillarda o‘zbek tilshunosligi kafedrasi oqituvchisi, 2004-2005-yillarda
shu kafedra dotsenti, 2005-2007-yillarda kafedra mudiri sifatida faoliyat ko‘rsatdi. O‘tgan yillar
davomida u butun jamoada o‘z kasbiga sadoqatli pedagog, tinib-tinchimas olima, fidoyi va gat’iy
intizomli hamkasb, ajoyib g*‘amxo‘r rahbar sifatida e’tibor qozondi.

Bu davrda olimaning Oliy va o‘rta maxsus ta’lim vazirligi (hozirgi Oliy ta’lim, fan va
innovatsiyalar vazirligi) tomonidan tasdiglangan 2ta darsligi (hammualliflikda) va 1ta elektron darsligi
(hammualliflikda), 5ta o‘quv qo‘llanmasi (hammualliflikda), 8ta usuliy qo‘llanmasi nashr bo‘ldi hamda
oliy ta’limning filologiya va tillami o‘qitish (o°zbek tili) ta’lim yo‘nalishi talabalari ta’limiga tatbiq etildi.
Oliy va o‘rta maxsus ta’lim vazirligi (hozirgi Oliy ta’lim, fan va innovatsiyalar vazirligi) tavsiyasi bilan
nashr gilingan (hammualliflikdagi) “Hozirgi o‘zbek tili” darsligi 2007-yilda hamda 2011-yilda “Yilning
eng yaxshi darsligi va o‘quv adabiyoti muallifi” Respublika tanlovida faxrli ikkinchi o‘rin bilan
mukofotlandi.

Olimaning o‘quv-usuliy va ilmiy izlanishlari e’tiborga olinib, 2011-yilda Oliy ta’lim, fan va
innovatsiyalar vazirligining “Faxriy yorlig‘i” hamda esdalik sovg‘asi bilan mukofotlandi.

Ilmda sermahsul olima 2018-yilning 27-iyunida yana bir muvaffaqiyat dovonidan mardona oshdi:
Samarqand davlat universiteti huzuridagi DSc.27.06.2017.Fil.02.03.— raqamli Ixtisoslashgan kengashda
filologiya fanlari doktori, professor Ra’no Raupovna Sayfullayeva ilmiy maslahatchiligida “Substansial
morfologiya, valentlik va sintaktik qurilma™ mavzusida doktorlik dissertatsiyasini himoya qildi.

Kuni kecha O‘zbekiston Respublikasi Prezidentining Farmoni bilan Vatanimiz mustaqilligini
mustahkamlash, Yangi O‘zbekistonni barpo etish yo‘lida keng ko‘lamli islohotlarni samarali amalga
oshirish, o‘zining yorqin iste’dodi, ko‘p qirrali ijodiy, ilmiy-amaliy faoliyati bilan xalqimiz ma’naviyatini
yuksaltirish, mamlakatimizda ilm-fan, ta’lim sohasini rivojlantirish, yoshlarimizni ona yurtga muhabbat
va sadoqgat, umuminsoniy qadriyatlarga hurmat ruhida tarbiyalash borasidagi ulkan xizmatlari hamda
ijjtimoiy hayotdagi faol ishtiroki uchun Buxoro davlat universitetining o‘zbek tilshunosligi va jurnalistika
kafedrasi professori Abuzalova Mehriniso Qodirovna II darajali “Sog‘lom avlod uchun” ordeni bilan
mukofotlandi.

Muhtaram ustoz-murabbiy, talabchan pedagog, til bilimdoni, zahmatkash, sermahsul olima
Abuzalova Mehriniso Qodirovnani davlatimiz tomonidan berilgan faxriy unvon bilan chin dildan
qutlaymiz. Ustozga uzoq umr, mustahkam sog‘lik, shogirdlar va farzandlar kamolini ko‘rib yurish baxtini
tilaymiz.

Filologiya fanlari doktori (DSc), professor Dilorom Yuldasheva

PROFESSOR BOBOKALONOV RAMAZON RAJABOVICH - 65 YOSHDA !

Bobokalonov Ramazon Rajabovich 1981-yilda Toshkent davlat chet tillar pedagogika
institutining fransuz tili fakultetini va 1994-yilda Toshkent Davlat universitetining o‘zbek filologiyasi
fakultetini tugatgan.

Bo‘lajak olim mehnat faoliyatini Vobkent tumanidagi 14-maktabda o‘qituvchi vazifasidan
boshlab, 30-maktab direktori, Vobkent tuman XTB metodisti vazifalarida samarali faoliyat ko‘rsatdi. U
nafaqat tumanda, balki viloyatda fransuz tili ta’limini rivojlantirishga munosib hissa qo‘shdi. Ilmga
bo‘lgan kuchli ishtiyoq R.Bobokalonovni Buxoro davlat universitetiga yetakladi. 1994-yildan boshlab,
uning ilmiy-ijodiy faoliyati shu qutlug* dargoh bilan chambarchas bog‘landi. U nafaqat respublikamizda,
balki xorijda ham tanilgan tilshunos olim, professsor Hamid Ne'matov ilmiy rahbarligida sistem
tilshunoslik yo‘nalishida o°zbek tili sintaksi bo‘yicha tadqiot olib bordi. Samarali ko‘p yillik mehnat
natijasida R.Bobokalonov 2000-yilda “O‘zbek tilida semantik-funktsional shakllangan so‘z-gaplar”
(10.02.02 — Milliy tillar, o‘zbek tili) mavzusidagi nomzodlik dissertatsiyasini muvaffaqiyatli himoya qildi
va filologiya fanlari nomzodi ilmiy darajasiga erishdi.

Tilshunos olim Buxoro davlat universitetida oddiy o‘qituvchilikdan professorlikkacha bo‘lgan
sharafli yo‘lni muvaffaqiyatli bosib o‘tdi. Qator yillar fransuz filologiyasi kafedrasi mudiri, Filologik
markaz tizimida o‘zbek tili va adabiyoti bolim boshlig‘i, filologiya fakulteti dekan o‘rinbosari, xorijiy
tillar fakulteti, keyinchalik filologiya fakulteti dekani vazifalarida mas’uliyat bilan ishladi va jamoaning
hurmat-ehtiromiga sazovor bo‘ldi. 2006-yilda roman filologiyasi yo‘shalishi bo‘yicha dotsent ilmiy
unvoniga ega bo‘1di.

